З А П И С Н И К

од дваесет и шестата седница  на Советот на Општина Богданци

одржана на 02.03.2023 година  
Седницата се одржа во 14.00 часот во просториите на Дом на културата „Бранд Петрушев“-Богданци. 
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Михаил Тодоров, Стоимир Дронов, Никола Шелдаров, Елена Шутарова, Стојанка Ангелковиќ, Динко Олумчев, Марија Нешковска, Никола Стратров и Борис Роглев. На седницата беше присутен и Градоначланикот Блаже Шапов и претстваници од општинската администрација и ЈП „Комунална чистота“-Богданци.
За записничар на седницата беше одредена Венера Зелева.
Претседателот на Советот откако констатира дека има кворум за работа и одлучување на Советот ја отвори седницата.
 Со материјалите беа доставени и записниците од 24-та и 25-та седница на Советот. 

Претседателот отвори дискусија по записникот од 24– та седница. Бидејќи никој не се јави за збор се премина на гласање по записникот. Записникот се усвои со 11 (единаесет) гласа „За“.  
Претседателот отвори дискусија по записникот од 25– та седница. Бидејќи никој не се јави за збор се премина на гласање по записникот. Записникот се усвои со 11 (единаесет) гласа „За“.  

Претседателот за работа на седницата го предложи следниот 

ДНЕВЕН РЕД
1. Предлог -Буџет на општина Богданци за 2023 година;

2. Предлог-Одлука за извршување на Буџетот на Општина Богданци за 2023 година;

3. Предлог-Буџетски календар за 2023 година;

4. Годишна Програма за работа на ЈП „Комунална чистота“-Богданци за 2023 година;

5. Одлука за утврдување на тарифа за снабдување  со вода за пиење и одведување на отпадни води за 2023 година;

6. Извештај по Програмата за активностите на Општина Богданци  во областа на локалниот економски развој (ЛЕР) во 2022 година;

7. Извештај по Програмата за финансирање на културните активности во Општина Богданци за 2022 година; 

8. Извештај по Програмата за финансирање на спортските активности во Општина Богданци за 2022 година;

9. Извештај по Програмата за мерките и активностите на Општина Богданци во областа на социјалната заштита во 2022 година;

10. Советнички прашања.
Претседателот рече дека материјалите по предложениот Дневен ред се доставени со решението за свикување на седницата. Претседателот предложи да се дополни дневниот ред со уште четири точки и тоа:

 -Предлог-Одлука  за давање согласност за намената на инвестицијата и за обезбедените средства за реализација (Проект „Стимулирање на развој на подрачјата со специфични развојни потреби преку реконструкцијана улица „Илинденска“ и улица „Никола Мандалов“ во село Стојаково, Општина Богданци“.

- Предлог-Одлука  за давање согласност за намената на инвестицијата и за обезбедените средства за реализација (Проект „Осовременување на сообраќајно-транспортната инфаструктура преку реконструкција на улица „Владо Пиперов“ во село Стојаково, Општина Богданци.“

-Предлог-Одлука  за давање согласност за намената на инвестицијата и за обезбедените средства за реализација (Проект „Подобрување на квалитетот на животот на жителите во село Селемли преку реконструкција на улицата „Братство Единство“),

- Предлог-Одлука  за давање согласност за намената на инвестицијата и за обезбедените средства за реализација (Проект „Југоисточниот регион-можност за нови туристички авантури!“. Тој предложи да се дополни дневниот ред со предложените точки и тоа како точки 7, 8, 9 и 10, а точките 7, 8, 9 и 10 да станат точки 11, 12, 13 и 14.
Бидејќи немаше други предлози се премина на гласање по дополнувањето на дневниот ред. Предлогот се усвои со 11 (единаесет) гласа „За“. Дневниот ред се усвои со 11 (единаесет) гласа „За“. 
    Се премина на работа по усвоениот дневен ред.

1. Предлог -Буџет на општина Богданци за 2023 година;

2. Предлог-Одлука за извршување на Буџетот на Општина Богданци за 2023 година;

3. Предлог-Буџетски календар за 2023 година;

4. Годишна Програма за работа на ЈП „Комунална чистота“-Богданци за 2023 година;

5. Одлука за утврдување на тарифа за снабдување  со вода за пиење и одведување на отпадни води за 2023 година;

6. Извештај по Програмата за активностите на Општина Богданци  во областа на локалниот економски развој (ЛЕР) во 2022 година;

7. Предлог-Одлука  за давање согласност за намената на инвестицијата и за обезбедените средства за реализација (Проект „Стимулирање на развој на подрачјата со специфични развојни потреби преку реконструкцијана улица „Илинденска“ и улица „Никола Мандалов“ во село Стојаково, Општина Богданци“.
8. Предлог-Одлука  за давање согласност за намената на инвестицијата и за обезбедените средства за реализација (Проект „Осовременување на сообраќајно-транспортната инфаструктура преку реконструкција на улица „Владо Пиперов“ во село Стојаково, Општина Богданци.“

9. Предлог-Одлука  за давање согласност за намената на инвестицијата и за обезбедените средства за реализација (Проект „Подобрување на квалитетот на животот на жителите во село Селемли преку реконструкција на улицата „Братство Единство“),

10. Предлог-Одлука  за давање согласност за намената на инвестицијата и за обезбедените средства за реализација (Проект „Југоисточниот регион-можност за нови туристички авантури!“.
11. Извештај по Програмата за финансирање на културните активности во Општина Богданци за 2022 година; 

12. Извештај по Програмата за финансирање на спортските активности во Општина Богданци за 2022 година;

13. Извештај по Програмата за мерките и активностите на Општина Богданци во областа на социјалната заштита во 2022 година;

14. Советнички прашања.
Точка 1. Предлог -Буџет на општина Богданци за 2023 година
Претседателот најпрво и даде збор на Симона Савиќ од општинската администрација која го образложи буџетот на општината за 2023 година.  Претседателот  отвори дискусија. 
Дискусија по оваа точка имаа: Михаил Тодоров кој рече дека во предложениот буџет се опфатени неговите предлози и тоа бесплатна градинка за семејства кои имаат примања до 37.000 денари, опфатена е стратегијата за туризам, поставувањето на фотоволтаици и затоа смета дека треба да се подржи буџетот. Тој рече дека треба да се додадат и средства за ФА Мегдан и ЗКУД Бранд Петрушев уште по 40.000 денари. Исто така рече дека треба да се донесе буџетот да може општината и институциите непречено да функционираат. Никола Стратров рече дека треба да се донесе буџетот, низ текот на годините се зголемуваат средствата и за културните и спортските друштва. Борис Роглев рече дека нивната советничка група имала јасен став во декември и бидејќи не се опфатени нивните предлози нема да го поддржат овој буџет. Градоначалникот рече дека некои предложи беа прифатени, некои не можеа да се прифатат бидејќи има планирано средства по одредени обврски кои претходно се изгласани од страна на Советот. Тој истакна дека советниците од ВМРО-ДПМНЕ беа повикани на консултации но не сакаа да учествуваат. Борис Роглев рече  дека двајца советници биле на средба со Градоначалникот. Градоначалникот рече дека на таа средба се договориле за консултација со сите советнички групи но кога требало да се одржи тие не сакале да присуствуваат. Михаил Тодоров рече дека истото се случува и на комисиите кои не се одржуваат, а може да се разгледаат сите материјали и доколку има добри предлози да се прифатат. Љупчо Карапеев рече дека тие се консултирале со колеги во образованието од Тетово и не било точно дека тие земале плата иако се распуштил Советот на општината минатата година. Од страна на општинската администрација беше кажано дека се работи за два различни случаи и тоа дека во општина Тетово се распушти советот поради не донесување на завршната сметка, а буџетот им бил донесен.  Доколку не се донесе буџетот на општината, општината ќе работи со временото финансирање со реализираните средства од првото тромесечје за претходната година до донесување на буџет. Борис Ванчев смета дека треба да се размислува колективно, и дека со буџетот не се опфатени неговите предлози и нема да го подржи предложениот буџет.
Бидејќи немаше други за дискусија се премина  гласање. Буџетот на Општина  Богданци за 2023 година се донесе со 6 (шест) гласа „За“ и 5 (пет) гласа „Против“ (Љупчо Карапеев, Стоимир Дронов, Марија Нешковска, Борис Роглев и Борис Ванчев).
Точка 2. Предлог-Одлука за извршување на Буџетот на Општина Богданци за 2023 година
Претседателот најпрво и даде збор на Симона Савиќ од општинската администрација  која ја образложи одлуката за извршување на Буџетот. Потоа претседателот отвори дискусија.
Бидејќи немаше никој за дискусија се премина на гласање. Одлуката се донесе со 6 (шест) гласа „За“, 4 (четири) глас „Против“ (Љупчо Карапеев, Стоимир Дронов, Марија Нешковска и Борис Роглев) и 1 (еден) глас „Воздржан“ (Борис Ванчев).

Точка 3. Предлог-Буџетски календар за 2023 година
Претседателот најпрво и даде збор на Симона Савиќ од општинската администрација  која го образложи буџетскиот календар. Потоа претседателот отвори дискусија.

Бидејќи немаше никој за дискусија се премина на гласање. Буџетскиот календар се донесе со 10 (десет) гласа „За“ и 1 (еден) глас „Воздржан“ (Борис Ванчев).

Точка 4. Годишна Програма за работа на ЈП „Комунална чистота“-Богданци за 2023 година
Претседателот најпрво му даде збор на Митко Киров директор на ЈП „Комунална чистота“-Богданци  кој ја образложи годишната програма на комуналното претпријатие. Потоа претседателот отвори дискусија.

За дискусија се јави Елена Шутарова која праша дали во метење на улиците спаѓа и чистење на улиците по косење на тревата, на што директорот рече дека во метење на улици спаѓа метење на главната улица во Богданци. Михаил Тодоров рече дека се намалени средствата за чистење на локални патишта и улици и за расчистувањето на депониите. Митко Киров рече дека се планира од 2024 година да се започне со регионалните депонии и ќе треба да се транспортира отпадот до истите. Никола Шелдаров рече дека треба да се исчисти депонијата на патот Стојаково-Селемли. Градоначалникот рече дека неколку пати е чистено и повторно пак се фрла отпадот, но сега се размислува да се реагира од страна на комуналниот инспектор и комуналниот редар да се спречат отворање на вакви диви депонии. Никола Стратров рече дека треба да се обезбедат повеќе средства во програмата за јавна чистота. Михаил Тодоров смета дека потребна е едукација на граѓаните, организирање на акции, поставување на камери на дивите депонии и акции за чистење на дивите депонии. Борис Ванчев рече дека конечно приходите и расходите се на исто ниво, во делот на купување на ново возило за собирање на смет смета дека треба да се набави ново возило, а не половно. За поставување на камерите смета дека нема да може да се постават на излез и влез на населените места бидејќи смета дека не  дозволено. Елена Шутарова даде предлог до комуналното претпријатие на главната улица во Богданци да се собра сметот во друг термин, а не во 8 часот наутро кога е најфреквентно. Митко Киров рече дека се размислува за промена на термините за собирање на смет за наредниот летен период.
Бидејќи немаше други за дискусија се премина на гласање по годишната програма на комуналното претпријатие за 2023 година. Програма се усвои со 7 (седум) гласа „За“ и 4 (четири) гласа „Воздржан“ (Љупчо Карапеев, Стоимир Дронов, Марија Нешковска и Борис Роглев).
Точка 5. Одлука за утврдување на тарифа за снабдување  со вода за пиење и одведување на отпадни води за 2023 година

Претседателот најпрво им даде збор на Митко Киров директор на ЈП „Комунална чистота“-Богданци и Данчо Прочков-претседател на управниот одбор на комуналното претпријатие кои ја образложија Одлуката за утврдување на тарифа за снабдување  со вода за пиење и одведување на отпадни води за 2023 година. Потоа претседателот отвори дискусија.

За дискусија се јави Михаил Тодоров кој рече дека кога управниот одбор е добар се носи и добра годишна програма. Митко Киров рече дека на завршната сметка на комуналното претпријатие ќе се види детален извештај за работењето на комуналното претпријатие. Елена Шутарова праша дали сега со зголемување на минималната плата ќе се појави потреба од зголемување на цената на водата, на што директорот одговори дека цената на водата за 2023 година е согласно оваа одлука.
Бидејќи немаше други за дискусија се премина на гласање по Одлуката за утврдување на тарифа за снабдување  со вода за пиење и одведување на отпадни води за 2023 година. Одлуката се усвои со 7 (седум) гласа „За“ и 4 (четири) гласа „Воздржан“ (Љупчо Карапеев, Стоимир Дронов, Марија Нешковска и Борис Роглев).
Точка 6. Извештај по Програмата за активностите на Општина Богданци  во областа на локалниот економски развој (ЛЕР) во 2022 година
Претседателот најпрво му даде збор на Митко Влахов од општинската администрација  кој го образложи Извештајот по Програмата за активностите на Општина Богданци  во областа на локалниот економски развој (ЛЕР) во 2022 година. Потоа претседателот отвори дискусија.

Бидејќи никој не се јави за збор се премина на гласање по предложениот извештај. Извештајот се усвои со 7 (седум) гласа „За“ и 4 (четири) гласа „Воздржан“ (Љупчо Карапеев, Стоимир Дронов, Марија Нешковска и Борис Роглев).
Точка 7. Предлог-Одлука  за давање согласност за намената на инвестицијата и за обезбедените средства за реализација (Проект „Стимулирање на развој на подрачјата со специфични развојни потреби преку реконструкцијана улица „Илинденска“ и улица „Никола Мандалов“ во село Стојаково, Општина Богданци“
Претседателот најпрво му даде збор на Митко Влахов од општинската администрација  кој ја образложи Предлог-Одлуката  за давање согласност за намената на инвестицијата и за обезбедените средства за реализација (Проект „Стимулирање на развој на подрачјата со специфични развојни потреби преку реконструкцијана улица „Илинденска“ и улица „Никола Мандалов“ во село Стојаково, Општина Богданци“. Потоа претседателот отвори дискусија.

За дискусија се јави Никола Шелдаров кој праша за кои улици се работи и од страна на претставникот беше образложено. Михаил Тодоров праша кога се планира реализација на овие проекти, на што исто така одговори претставникот  дека до крај на месец мај ќе се знае дали се одобрени средства.

Бидејќи никој друг не се јави за збор се премина на гласање по предложената одлука. Одлуката се донесе со 11 (единаесет) гласа „За“. 

Точка 8. Предлог-Одлука  за давање согласност за намената на инвестицијата и за обезбедените средства за реализација (Проект „Осовременување на сообраќајно-транспортната инфаструктура преку реконструкција на улица „Владо Пиперов“ во село Стојаково, Општина Богданци“
Претседателот најпрво му даде збор на Митко Влахов од општинската администрација  кој ја образложи Предлог-Одлуката  за давање согласност за намената на инвестицијата и за обезбедените средства за реализација (Проект „Осовременување на сообраќајно-транспортната инфаструктура преку реконструкција на улица „Владо Пиперов“ во село Стојаково, Општина Богданци“. Потоа претседателот отвори дискусија.
Бидејќи никој не се јави за збор се премина на гласање по предложената одлука. Одлуката се донесе со 11 (единаесет) гласа „За“. 

Точка 9. Предлог-Одлука  за давање согласност за намената на инвестицијата и за обезбедените средства за реализација (Проект „Подобрување на квалитетот на животот на жителите во село Селемли преку реконструкција на улицата „Братство Единство“)
Претседателот најпрво му даде збор на Митко Влахов од општинската администрација  кој ја образложи Предлог-Одлуката  за давање согласност за намената на инвестицијата и за обезбедените средства за реализација (Проект „Подобрување на квалитетот на животот на жителите во село Селемли преку реконструкција на улицата „Братство Единство“). Потоа претседателот отвори дискусија.
Бидејќи никој не се јави за збор се премина на гласање по предложената одлука. Одлуката се донесе со 11 (единаесет) гласа „За“. 

Точка 10. Предлог-Одлука  за давање согласност за намената на инвестицијата и за обезбедените средства за реализација (Проект „Југоисточниот регион-можност за нови туристички авантури!“
Претседателот најпрво му даде збор на Митко Влахов од општинската администрација  кој ја образложи Предлог-Одлуката  за давање согласност за намената на инвестицијата и за обезбедените средства за реализација (Проект „Југоисточниот регион-можност за нови туристички авантури!“ Потоа претседателот отвори дискусија.

Градоначалникот рече дека со реализација на овие проекти ќе се решат проблемите на малите населени места во општината.
Бидејќи никој друг не се јави за збор се премина на гласање по предложената одлука. Одлуката се донесе со 11 (единаесет) гласа „За“. 

Точка 11. Извештај по Програмата за финансирање на културните активности во Општина Богданци за 2022 година 
Претседателот најпрво и даде збор на Венера Зелева од општинската администрација  кој го образложи Извештајот по Програмата за финансирање на културните активности во Општина Богданци за 2022 година. Потоа претседателот отвори дискусија.

Бидејќи никој не се јави за збор се премина на гласање по предложениот извештај. Извештајот се усвои со 11 (единаесет) гласа „За“. 

Точка 12. Извештај по Програмата за финансирање на спортските активности во Општина Богданци за 2022 година
Претседателот најпрво и даде збор на Венера Зелева од општинската администрација  кој го образложи Извештајот по Програмата за финансирање на спортските активности во Општина Богданци за 2022 година. Потоа претседателот отвори дискусија.

Бидејќи никој не се јави за збор се премина на гласање по предложениот извештај. Извештајот се усвои со 11 (единаесет) гласа „За“. 

Точка 13. Извештај по Програмата за мерките и активностите на Општина Богданци во областа на социјалната заштита во 2022 година
Претседателот најпрво и даде збор на Венера Зелева од општинската администрација  кој го образложи Извештајот по Програмата за мерките и активностите на Општина Богданци во областа на социјалната заштита во 2022 година. Потоа претседателот отвори дискусија.

Дискусија по оваа точка имаа Борис Ванчев кој рече дека од извештајот се гледа дека граѓаните живеат се потешко и изградбата на нови улици не ги задржува младите да останата тука. Никола Шелдаров рече дека изградбата на улиците и водоводите се подолготрајни во споредба со социјалната помош која е еднократна. Михаил Тодоров рече дека младите се повеќе и повеќе се иселуваат и како член на комисијата за социјална помош рече дека има многу барања. Борис Роглев рече дека од извештајот се гледа дека има голема сиромаштија.
Бидејќи никој друг не се јави за збор се премина на гласање по предложениот извештај. Извештајот се усвои со 7 (седум) гласа „За“ и 4 (четири) гласа „Воздржан“ (Љупчо Карапеев, Стоимир Дронов, Марија Нешковска и Борис Роглев).
Точка 14. Советнички прашања

Претседателот рече дека Градоначалникот не е присутен, а советниците може да постават прашања и да добијат писмен одговор.
Никола Шелдаров рече дека во Стојаково има сала за состаноци но внатре живеат гулаби и потребно е да се санира тоа. 

Михаил Тодоров праша дали е контактирано со ЕВН Македонија кога ќе се санира ископот  за поставување на кабелски линии.

Стоимир Дронов праша до каде е состојбата со кровот во ООУ „Петар Мусев“-Богданци.

Со тоа беше исцрпен дневниот ред  и претседателот ја затвори седницата.
Бр. 08 -358/1     

     
                                                     Претседател 

02.03.2023 год.

        

  
           на Советот на Општина Богданци

Богданци





                            Борис Ванчев

